
Не менее интересным документом является также предисловие 
к Диалектике Дамаскина — „О диалектике похвала и сказание о разуме 
ея", написанное тем же составителем сборника Иваном Козыревым. 
Оно написано, как мы уже отметили выше, в аналогичном стиле и 
несомненно с той же целью — пропаганды новых словесных наук среди 
русских читателей. В этом предисловии к Диалектике говорится также 
о месте риторики в системе словесных наук. 

„О д и а л е к т и к е п о х в а л а и с к а з а н и е о р а з у м е ея 

Что чюдитеся и на мя зрящи помышляете и ко мне мнимого ради 
строптивства не приступаете? Несмь бо такова еже мнительством, но 
есмь мудра яже зрительством. И се есми велика, и се честна и есте
ством свободна, яко едина от седми мудростей диалектика по еллинах 
и, паче рещи по сладчайшему ми русскому во языцех, словесница 
нарицаюся. Селение же имам и союз общаго рачительства с премуд
рою грамматикою и со красною риторикою. Одесную мене сия и 
ошуюю сия, и егда удобно возгласимся составы, тогда и чины и всяко 
стихом красоту налагаем. Речение же и учение приличным подобием 
и амвийскою мерою украшаем. Прочее же убо грамматика и риторика 
во своих беседах сами ся известят. 

А аз, диалектика, взыскающим о мне сице поведая реку: есмь бо 
такова от создавшаго учинена, и несть иже под солнцем вселенныя, 
кои не подражаша мене словеснии вси. Сего ради и естествословием 
наричюся к вам. Но вы своея доброты мене удаляетеся и своим нечая
нием мене пехаете и отреваете. Без мене же быти никогда убо можете, 
все бо везде и всегда, малии реку и велицыи, кроме мене оправдитися 
пред богом и человеки не можете. Тем и присвоение в лепоту ко всем 
вам реку. Иже бо аще кто мыслит и помышляет или мудрит или умуд
ряет или умничает и доумничает или славит или прославляет или речет 
и прорицает или молит и молитвует или ведает и проведает или бесе
дует и советует или ино таковых подобием речет и действует, то все 
мое бе естество славное, хитрое и мудрое, явленное пролитие и про
стертое излитие. Аще кто от древних бысть мудр еллин, рекше Мирос 
и Платон и похвальный во вратех Аристотель, и прочий вси о мне, 
диалектице, познашася. Таже и самый во глубоцей премудрости Соло
мон великая слава, яко един от сих, мене, велемудрую диалектику, 
позна и рек о мне: Сию возлюбих и взысках от юности моея. Тако же 
во всех праведных душах мое естество словесное сияние процветает 
и други божия соделовает и пророки уставляет, верныя же утвержает 
и вся премудрыя философы благословием умудряет. 

Аз бо учителница божия наказания. Аз возжеление множества 
разумения. А з любление пресветлаго правдования. Аз мужества умение 
и целомудрия хранение. Аз будущая и древняя научаю познавати. 
А з временам изложения и веков начинания ведати сотворяю. Аз в народе 


